
10. Stjórnarfundur Húsavíkurstofu 9. janúar 2024 

 

 

Mætt: Birgitta Bjarney Svavarsdóttir (formaður), Daniel Chandrachur Annisius, Eiður Pétursson, 

Heiðar Hrafn Halldórsson, Líney Gylfadóttir, Örlygur Hnefill Örlygsson (verkefnastjóri). 

Fundur settur kl. 10:15 

 

Undir lið 2 mætti á fundinn Katrín Sigurjónsdóttir sveitastjóri Norðurþings. 

 

1. Vetrarfundur Húsavíkurstofu 

Vetrarfundur Húsavíkurstofu verður haldin í sal Hvalasafnsins fimmtudaginn 11. 
janúar kl. 17. Á þessum opna fundi verður lögð áhersla á málefni skemmtiferðaskipa á 
Húsavík. Meðal annars munu verða erindi frá Karin Strand frá skipafélaginu 
Hurtigruten í Noregi og Gyðu Guðmundsdóttur frá AECO, samötkum rekstraraðila 
leiðangursskemmtiferðaskipa á Norðurslóðum. Þá munu Þórný Barðadóttir og Eyrún 
Jenný Bjarnadóttir frá Rannsóknarmiðstöð ferðamála mæta á fundinn í gegnum 
fjarfundarbúnað.  

Stjórn ræðir praktísk atriði varðandi fundinn. Vænt er góðrar og ganglegrar umræðu 
ferðaþjóna. 

2. Samstarf við Norðurþing um markaðssetningu hafna 

Á fundinn mætir Katrín Sigurjónsdóttir sveitastjóri Norðurþings. Rætt um stöðu 
bílastæðamála á Húsavík, málefni tjaldsvæðisins, Húsavíkurgjafabréfin og fleira. Þá er 
fjallað um væntanlegan samstarfssamning Húsavíkurstofu og Norðurþings um 
markaðssetningu hafna Norðurþings fyrir skemmtiferðaskip.   

Stjórn Húsavíkurstofu þakkar Katrínu komuna á fundinn. Gert er ráð fyrir því að 
samningsdrög við hafnarstjórn Norðurþings vegna markaðssetningu hafna Norðurþings 
fyrir skemmtiferðaskip verði tilbúin í febrúar. 

 

3. Húsavíkurgjafabréf 
 
Sala á Húsavíkurgjafabréfum gekk frábærlega fyrir jólin. Bréfin voru vel auglýst í 
sveitarfélaginu og var mikið fundað með fyrirtækjaeigendum vegna þeirra. 
Sparisjóður Suður Þingeyinga lyfti einnig grettistaki í þjónustu á bréfunum og fær 
starfsfólk þar bestu þakkir fyrir sitt framlag. Salan endaði í 16,6 milljónum króna 
samanborið við 7 milljóna króna sölu árið 2022. Varla þarf að fjölyrða um mikilvægi 
þessa verkefnis þar sem að fjármunirnir renna óskertir í hagkerfi Norðuþings.  

 



4. Innheimta aðildargjalda og ný aðildarfyrirtæki 

Innheimta aðildargjalda fór af stað óvenjuseint þetta árið eða í desember. Gengið 
hefur vel að innheimta gjöldin en gengið verður á eftir þeim sem eiga eftir að 
greiða. Þrjú fyrirtæki hafa gengið í Húsavíkurstofu nýverið sem eru góð tíðindi. 

5. Verkefni í febrúar 

• Götukort Húsavíkur fyrir árið 2024 hönnun og lokafrágangur.  
• Samningsdrög við Norðurþing vegna markaðssetningu hafna sveitarfélagsins.  
• Fylgja eftir innheimtu félagsgjalda.  
• Starfsmanni falið að finna leið til þess að auglýsa viðburði á Húsavík með 

góðum hætti.  
• Hafa samband við forsvarsfólk Buch Orkugöngunnar varðandi samstarf í 

kringum mótið 2024.  
• Gera drög af páskadagskrá. 

 

6. Fjárhagsáætlun 2024 

Á árinu 2024 lækkar árlegt rekstarframlag Norðurþings til Húsavíkurstofu um 
10%. Í ljósi mikillar verðbólgu og hækkana á öllum gjöldum hverskonar er ljóst að 
stofan mun þurfa að finna leiðir til að auka tekjur sínar til að reksturinn standi 
undir sér. Fjárhagsáætlunargerð mun þó ekki verða kláruð fyrr en samningur við 
Norðurþing um markaðsmál hafna liggur fyrir. 

Fundi slitið 12:30 


